
	+	ex Palatio, et clausit se in Collegio Romano per quatuor dies ut fugeret visitationes, et cume feria sexta habuisset exhortationem ad fratres, mox discessit ad residentiam in Ecclesia sua; haec tam festinata discessio ex Urbe, admirationem attulit multis, et ipsi Pontifici, quia ut plurimum Curiales iuc avelli possunt a Curia, et alis Cardinalis qui cum ipso N. consecratus fuit in Archiepiscopum Barensem, distulit egressum suum usque ad finem octobris. Pervenit N. ad Ecclesiam Capuanam die prima Maii, et solemni ingressu peracto, et missa solemniter decantata, paulo post, id est, in die Ascensionis, ascendit pulpitum, et fecit initium conionandi. Ipso primo anno reduxit Cathedralem Ecclesiam, et Palatium Archiepiscopale ad meliorem formam expensis in ea re aliquot millibus aureorum; descripsit numerum familiarum pauperum, et singulis mensibus mittebar ad eas certum numerum pecuniarum, et assignavit variis lociis piis menstruas elemosynas, praeter eas, quae dabantur singulis diebus ad portam, et praeter extraordinarias elemosynas. Tribus annis resedit Capuae, ter visitavit totam diocesim, ter celebravit Synodum diocesanam, et semel Concilium provinciale, quod ab annis octodecum non fuerat celebratum. Invenit consuetudinem ut in Cathedrali non haberetur Concio, nisi quatuor Dominicis adventus, et per Quadragesimam. Ipse autem coepit concionari etiam in festis Natalitiis, et per totum annum diebus Dominicis fere omnibus, nec solum in Civitate, sed etiam in Pagis tempore visitationes. Et quoniam ipse non poterat toto anno esse in Pagis, et in Civitate, quando ipse erat in Civitate, mittebat duos Patres Societatis, qui circuirent Pagos, assignatis illis decem aureis in singulos menses, ne gravarent rusticos, et quando ipse visitabat Pagos, Patres illi manebant in Civitate Concionantes, et Confessiones

